
Suġġett: Ftehimiet ta’ assoċjazzjoni għall-parteċipazzjoni ta’ pajjiżi terzi fil-programmi tal-Unjoni

Dwar il-kwistjoni tal-ftehimiet internazzjonali għall-parteċipazzjoni ta’ pajjiżi terzi fil-programmi tal-
Unjoni (“ftehimiet”), il-Kummissjoni hija mistiedna twieġeb il-mistoqsijiet li ġejjin:

1. Minħabba s-setgħat wiesgħa allokati lill-Kumitat Konġunt stabbilit skont l-abbozz ta’ ftehim bejn l-
UE u New Zealand (inkluża l-kapaċità tiegħu li jadotta u jemenda l-Protokolli dwar l-
assoċjazzjonijiet għall-programmi tal-Unjoni mingħajr involviment parlamentari ulterjuri), il-
Kummissjoni kif biħsiebha tiżgura li l-Parlament Ewropew iżomm is-sorveljanza u s-setgħa ta’ 
kunsens tiegħu fir-rigward tal-assoċjazzjonijiet futuri għall-programmi tal-Unjoni?

2. Il-Kummissjoni tista’ timpenja ruħha li żżid it-trasparenza fir-rigward tal-implimentazzjoni tal-
ftehimiet permezz ta’ rapportar regolari u dettaljat, sabiex il-Parlament ikun jista’ jeżerċita d-
drittijiet tiegħu ta’ sorveljanza?

3. Il-Kummissjoni se tistruttura ftehimiet futuri b’tali mod li tiggarantixxi r-rispett għall-prerogattivi tal-
Parlament rigward ftehimiet dwar kwalunkwe assoċjazzjoni ma’ programm tal-Unjoni?

4. Il-Kummissjoni se tniedi negozjati dwar ftehim interistituzzjonali li jirrispetta kompletament kemm 
l-ittra kif ukoll l-ispirtu tat-Trattati, jirrispetta b’mod sħiħ il-prinċipju tal-iskrutinju parlamentari fl-
implimentazzjoni tal-ftehimiet ta’ assoċjazzjoni, inkluż fir-rigward tal-adozzjoni u l-emendar tal-
protokolli?

